
Fusiunà – ed uss?

100 vischnancas en l’onn 2020 – quai era
ina da las finamiras da la refurma da
vischnancas dal chantun Grischun.
Questa finamira ambiziusa è prest vegni-
da ademplida. Dumbrava il chantun
avant 20 onns anc 212 vischnancas, dat-
ti oz 105, pia anc lamesadad. Tge spetgas
èn vegnidas ademplidas, tgeninas main?
Quant cuntents pon esser il chantun, las
vischnancas e la populaziun? Nus avain
sfugatà en l’archiv da RTR e discurrì cun
Simon Theus, manader-substitut da
l’Uffizi chantunal da vischnancas dal
Grischun. Ses facit: Il grond hype da fu-
siuns è atras, il futur porta dentant anc in-
qual sfida.

